
MINUTI 
 

Laqgħa tal-Kumitat Amministrattiv Ix-Xlendi 
 
 

IT-TIENI LEĠISLATURA 
 
 

Laqgħa Numru KAX 32-2016 
 
 
  21 ta’ Novembru 2016 
 
 
Il-Kumitat Amministrattiv Ix-Xlendi ltaqa’ fl-Uffiċċju Amministrattiv tiegħu li jinsab fl-indirizz 
Kunsill Lokali Il-Munxar, Triq il-Profs. Ġużè Aquilina, Il-Munxar MXR 1012, Għawdex                     
fil-5 ta’ filgħaxija. 
 
 
PREŻENTI:  
 
Is-Sur Mark Anthony Busuttil - Chairperson  
Is-Sinjorina Charmaine Vella - Viċi Chairperson 
Is-Sur Saviour Xiberras - Membru 
 
Is-Sinjura Carmen Said - Sindku 
 
 
ASSENTI b’APOLOĠIJI (Skont Ordni Permanenti 14A (3): 
 
Is-Sinjura Joselle Camilleri - Membru 
 
 
ASSENTI 
 
Is-Sur Patrick Grima – Membru 
 
 
UFFIĊJAL PREŻENTI:  
 
Is-Sur Anthony Grech – Segretarju Eżekuttiv 

Minuti 
 
Iċ-Chairperson, is-Sur Mark Busuttil ippresjeda l-laqgħa. 
 
32.1 Qari tal-ittri ta’ apoloġiji 

 
32.1.1 Is-Segretarju Eżekuttiv informa lill-Kumitat li s-Sinjura Joselle Camilleri ċemplet li 

ma tistax tattendi għaliex għandha lecture l-Università ta’ Malta u l-membri preżenti 
unanimament aċċettaw l-apoloġija. 
 

32.2 Kunsiderazzjoni u Approvazzjoni tal-Minuti 
 

32.2.1 Peress li l-Minuti ntbagħtu minn xi jiem qabel, dawn ġew meħuda bħala moqrija u 
ġew approvati. 
 

32.3 Komunikazzjoni miċ-Chairperson 
 

32.3.1 Iċ-Chairperson irrefera għal-laqgħa li saret bejn il-Kunsill Lokali, il-Kumitat 
Amministrattiv, KIP Għawdex Ltd u uffiċjali mill-Wasteserv. F’din il-laqgħa ġew 
diskussi l-problemi u l-andament tal-organic waste collection fix-Xlendi. F’din 
il-laqgħa l-Kumitat talab lill-Wasteserv tħallas għall-ġbir ta’ boroż suwed sabiex 
dawn jinġabru tliet darbiet fil-ġimgħa sal-aħħar ta’ Marzu 2017. Il-Kumitat għadu jrid 
jiddeċiedi jekk il-ġbir ta’ boroż suwed isirx nhar ta’ Ħamis jew nhar ta’ Sibt. 
 

32.3.2 Iċ-Chairperson informa lill-Kumitat li għalkemm il-kuntrattur kellu jibda bix-xogħol ta’ 
pavimentar tal-passaġġ tax-xtajta fl-1 ta’ Novembru 2016, dan għadu ma bediex. 
Is-Sindku infurmatu li ma bediex għaliex kien ser jeħles ix-xogħol li kien qed jagħmel 
u s-Sibt li għadda għamlet ix-xita u ma lestiex. 
 

32.3.3 Iċ-Chairperson reġa’ ġibed l-attenzjoni tal-Kumitat li l-lampi li hemm fil-passaġġ li 
jagħti għall-Għar ta’ Karolina għadhom miksurin u li din is-sitwazzjoni ilha hekk għal 
aktar minn sena. Is-Sindku kienet diġà kellmet lill-Inġinier Jeffrey Muscat dwar dak 
ix-xogħol. 
 

32.3.4 Iċ-Chairperson informa lill-Kumitat li hu u s-Sindku llum filgħodu ħarġu jiġbru 
mingħand l-istabbilimenti tal-ikel tax-Xlendi għall-Community Chest Fund. Il-ġabra 
ser tingħata lill-Eċċellenza Tagħha Il-President ta’ Malta waqt visita li se ssir nhar 
il-Ġimgħa, 25 ta’ Novembru 2016. Is-Sinjorina Charmaine Vella lmentat li l-ġbir ma 
kienx ippjanat sew u lmentat dwar ir-rimarka tas-Sindku fejn qalet li ma kinetx 
kapaċi tiġbor peress li ma mxietx mal-commitment li kellha. Is-Sinjorina Vella talbet 
lis-Sindku tirtira dak il-kumment. 
 

32.4 Tweġibiet għall-Mistoqsijiet tal-Membri 
 

32.4.1 Is-Sur Saviour Xiberras ilmenta dwar il-ħafna trabijiet li hemm fit-toroq tax-Xlendi 
peress li l-maltemp kaxkar ħamrija fit-toroq u, meta dan nixef, qed joħloq dħaħen ta’ 
trabijiet. Huwa ssuġġerixxa li l-Ministeru għal Għawdex jibgħat l-isweeper biex 
inaddaf. 
 

32.5 Rapport tas-Sindku 
 

32.5.1 Is-Sindku infurmat lill-Kumitat li x-xogħol ta’ pavimentar tal-passaġġ tax-xtajta għadu 
ma bediex għaliex il-kuntrattur kien ser jeħles ix-xogħol li kien qed jagħmel għaliex 
is-Sibt li għadda għamlet ix-xita u ma lestiex. 

32.5.2 Is-Sindku rċeviet ilment li fejn il-gabbana tal-ġelat ta’ Triq ir-Rabat hemm żewġ 
bankijiet u sid il-gabbana qed ipoġġi umbrella u siġġijiet bil-konsegwenza li n-nies 
ma jistgħux jużaw dawk iż-żewġ bankijiet. Iċ-Chairperson u s-Sindku kienu ser 
ikellmu lil sid il-gabbana. 
 

32.6 
 

Rapport tas-Segretarju Eżekuttiv 
 

32.6.1 Is-Segretarju Eżekuttiv irċieva lment mingħand resident fi Triq il-Kantra, Ix-Xlendi. 
Huwa qed jilmenta li maġenbu hemm bini mitluq u li sar post mimli ġrieden. Ġie 
deċiż li l-Kumitat jinfurmah li għandu jressaq l-ilment lid-Dipartiment tas-Sanità. 
   

32.6.2 Il-Kumitat irċieva e-mail mingħand l-Assoċjazzjoni tal-Kunsilli Lokali, stedina 
għal-laqgħa mas-Sindki tal-lokalitajiet u Chairpersons tal-Kumitati Amministrattivi 
sabiex jikkummentaw  u  jissuġġerixxu għar-rigward tal-miżuri tal-Manifest Elettorali 
għar-rigward tal-Kunsilli (Kap 19.04) dwar il-funzjoni tal-Kumitati Amministrattivi. Din 
il-laqgħa ser issir fit-30 ta’ Novembru 2016, fl-4 ta’ filgħaxija fil-Bini Amministrattiv 
tal-Assoċjazzjoni tal-Kunsilli Lokali fil-Marsa. 
 

32.6.3 Il-Kumitat irċieva e-mail mingħand resident li kien alloġġjat fil-Lukanda San Andrea. 
Huwa qed jilmenta dwar il-ħsejjes matul il-lejl li kien ġej mill-apparat ta’ fuq il-bejt 
taċ-Churchill Bar & Restaurant. Dan l-ilment intbagħat ukoll lil sid l-istabbiliment u 
żgur li ser tieħu l-azzjoni neċessarja. 
 

32.6.4 Il-Kumitat irċieva lment rigward permess li nħareġ mill-Kunsill/Kumitat sabiex sid 
l-istabbiliment tal-ikel The Boathouse itella’ ċilindri tal-gas fuq il-bejt bejn  
is-6 ta’ filgħodu u d-9 ta’ filgħodu. Peress li dan ir-resident qed jara li jekk ix-xogħol 
isir fis-6 ta’ filgħodu jkun kmieni, ’il quddiem il-Kunsill ser jagħti permess 
mis-7 ta’ filgħodu sad-9 ta’ filgħodu. Huwa ġie infurmat b’din id-deċiżjoni u 
rringrazzja lill-Kumitat. 
 

32.6.5 Is-Segretarju Eżekuttiv ġie avviċinat minn Dr Peter J. Shield sabiex jippreżenta 
proposta dwar il-Mitħna Sotterranja tax-Xlendi. Huwa qed jipproponi li bħala 
estenzjoni tal-Mitħna ssir Pizzeria. Jinxtraw żewġ jew tliet xarabanks antiki u 
jitpoġġew fit-trejqa ta’ quddiem il-Mitħna u fihom il-klijenti jkunu jistgħu jieklu l-pizza. 
Il-Kumitat ma qabilx ma’ din il-proposta għax jaħseb li l-proġett ma huwiex vijabbli. 
 

32.6.6 Is-Segretarju Eżekuttiv irrefera għal-laqgħa li saret fl-14 ta’ Novembru 2016 bejn  
il-Kunsill Lokali, il-Kumitat Amministrattiv, KIP Għawdex Ltd u uffiċjali 
mill-Wasteserv. Peress li l-kuntrattur talab li l-ġabra tal-borża s-sewda ssir tliet 
darbiet minflok darbtejn fil-ġimgħa, il-Kunsill/Kumitat talab lill-Wasterserv jekk jistax 
jiffinanzja kollezzjoni għax-Xlendi biss darba fil-ġimgħa sal-aħħar ta’ Marzu 2017. 
Din it-talba ma ġietx milqugħa u għalhekk il-Kumitat irid jiddeċiedi jħallix il-ġabra ta’ 
skart imħallat (borża sewda) tibqax issir kull nhar ta’ Tnejn u Sibt jew inkella kull 
nhar ta’ Tnejn u Ħamis. Ġie deċiż li għax-Xlendi l-ġbir tal-borża s-sewda jsir kull 
Tnejn u Sibt sal-aħħar ta’ Marzu 2017. Il-Wasteserv ser ikun qed idur bieb bieb 
fix-Xlendi sabiex jinfurmaw u jedukaw lir-residenti dwar is-sistema l-ġdida tal-iskart 
organiku. 
  

32.7 Xogħlijiet u Proġetti fix-Xlendi 
 

32.7.1 Ix-xogħol ta’ pavimentar tal-passaġġ tax-xtajta tax-Xlendi mistenni jibda din 
il-ġimgħa. Il-perit kien diġà ltaqa’ miegħu fuq il-post sabiex jinforma lill-kuntrattur 
x’irid jagħmel. 

32.7.2 Is-Sur Kurt Cortis mill-MEUSAC li qiegħed jaħdem fuq l-applikazzjoni għall-fondi 
tal-EU għat-torri żar it-torri. Iċ-Chairperson u s-Sur Giovanni Zammit iltaqgħu 
miegħu fit-torri u s-Segretarju Eżekuttiv iltaqa’ miegħu l-Kunsill wara ż-żjara fit-torri. 
Huwa bagħat rapport tal-punti kollha li tqajmu sabiex il-Kumitat/Kunsill ikun jista’ 
jibda jaħdem fuqhom. L-aktar punt li sar aċċenn għalih huwa dwar l-aċċessibilità 
għall-post u fil-post stess. Fil-laqgħa li jmiss tal-Kunsill ser jinħatar EU Funding 
Officer sabiex jibda jaħdem fuq dan il-proġett u jagħlaq il-proġetti l-oħra. 
 

32.7.3 Is-Segretarju Eżekuttiv fakkar lill-Kumitat li għad trid toħroġ is-sejħa għall-offerti 
sabiex il-lanterni tal-fanali tax-Xlendi jinbidlu għal LED’s. Din hija waħda mit-tnax-il 
offerta li ser jinħarġu bis-sistema l-ġdida tal-Electronic Public Procurement. 
Is-Segretarju Eżekuttiv kien talab lill-Kunsill u kien hemm qbil sabiex isib persuna li 
tkun tista’ tgħin fil-ħruġ ta’ dawn l-offerti. Sadanittant huwa kien ser jattendi għal 
kors ta’ taħriġ fuq din il-materja. 
 

32.8 Tmiem tal-Laqgħa u data tas-seduta li jmiss. 
 

32.8.1 Il-laqgħa ntemmet fis-7.10 ta’ filgħaxija u ġiet aġġornata għall-14 ta’ Diċembru 2016 
u fil-5 ta’ filgħaxija. 
 

 
  
Konfermati, illum 14 ta’ Diċembru, 2016 
 
 
 
IFFIRMATA IFFIRMATA 
 
 
Mark Busuttil Anthony Grech 
Chairperson Segretarju Eżekuttiv 
 


